
“Araka ny nifidianany antsika tao

[Andriamanitra] aminy, [Kristy] fony tsy

mbola ary ny fanorenan’izao tontolo izao,

mba ho masina sady tsy misy tsiny eo

anatrehany isika rehefa notendreny rahateo

amin’ny fitiavana isika mba ho Azy amin’ny

fananganan-anaka amin’ny alalan’i Jesosy

Kristy.” (Efesiana 1:4–5)

Misy fomba roa azo ametrahana mari-piatoana ambonin’io

andininy io: “ho masina sy tsy misy tsiny eo imasony

amin’ny fitiavana…” na “ho masina sy tsy misy tsiny eo

imasony. Amin’ny fitiavana…." Na inon’ inona toerana

ametrahanao ny teboka, dia mitoetra ny zava-misy fa ny

fitiavan'Andriamanitra dia mialoha ny fotoana. Talohan’ny

nahariana izao tontolo izao , dia efa tia antsika

Andriamanitra, efa nifidy antsika, ary efa voatendriny

mialoha isika. Izy no nandamina ny lalan’ny Fiainany mba

hihaonantsika Aminy sy hiainantsika ny Fitiavany.

Misy teny tena tsotra ao amin’ny Tononkiran’i Solomona

manao hoe: “Ny fitiavana dia mahery tahaka ny

fahafatesana” (8:6). Tsy azo ihodivirana ny fahafatesana.

Rehefa tonga ny fahafatesana, dia tsy misy afaka manala

azy. Tsy misy afaka miteny hoe: “Tsy vonona aho. Tsy

hanaiky anao aho. Tsy misy olona manana hery hanohitra

ny fahafatesana.

Fa ny Testamenta Vaovao dia mitondra antsika amin’ny

dingana iray lavidavitra kokoa. Rehefa maty sy nitsangana

tamin’ny maty Jesosy, dia Noporofoiny fa mahery noho ny

fahafatesana ny fitiavana. Ny hery tsy hay toherina sy ratsy

indrindra teo amin’izao rehetra izao dia resin’ilay hery tsy

hay toherina sy tsara indrindra teo amin’izao rehetra izao —

dia ny fitiavan’Andriamanitra. Mahatratra ny tanjony foana

ny fitiavana; tsy azo resena izany. Tsy manaiky sakana

izany. Handalo ny sakana rehetra mba hahatongavana any

amin’izay tiany haleha.

Natsangana ho zanak’Andriamanitra aho.

Ny fitiavan'Andriamanitra dia manokana ho an’ny tsirairay

ary mandrakizay. Mialohan’ny fotoana; tsy azo toherina

izany. Avy eo, alaivo sary an-tsaina ny tenanao ho toy ny

vato soa eo an-tanan’i Jesosy. Lazao amin’ny tenanao hoe:

“Ny Fitiavany ahy manokana dia maharitra mandrakizay.

Mialohan’ny fotoana. Tsy azo toherina izany.” Dia tsarovy ny

vidin’izany ho Azy — izay rehetra Nananany. Atsaharo ny

miteny Aminy hoe: “Misaotra Anao.”

Misaotra Anao, Tompo ô, fa nifidy ahy am-pitiavana Ianao.

Manambara aho fa talohan’ny nahariana izao tontolo izao,

dia efa tia ahy Andriamanitra, nifidy ahy ary efa nanendry

mialoha ahy tamin’ny Fitiavany tsy hay Toherina.

Natsangana ho zanak’Andriamanitra aho, amin’ny anaran’i

Jesosy Kristy, Amena.

"Tsy ratsy mihitsy ny
fandrenesan'Andriamanitra.
Ny fanekena sy famelana
ny helotsika dia manokatra
indray ny làlana mankany

aminy."
Dries Du Plessis

